
	1. Նախագծով նախատեսվում է «31002» միջոցառմանը վերաբաշխվող 99.6 մլն դրամը և նույն միջոցառման շրջանակներում ՀՀ 2025թ-ի պետական բյուջեով նախատեսված օբյեկտների գծով գնումների արդյունքում առաջացած 236.8 մլն դրամի տնտեսումը (միջօբյեկտային վերաբաշխում), ընդամենը 336.4 մլն դրամ, ուղղել նույն միջոցառման թվով 1 օբյեկտի ավարտմանն (36.1 մլն դրամ) ու 2 նոր օբյեկտների հիմնանորոգման աշխատանքներին (300.3 մլն դրամ):
Այս կապակցությամբ հայտնում ենք, որ շարունակական աշխատանքների ավարտման նպատակով միջոցների հատկացման վերաբերյալ առարկություններ չունենք: Ինչ վերաբերում է թվով 2 նոր օբյեկտների հիմնանորոգման աշխատանքներին ընթացիկ տարում շուրջ 300.3 մլն դրամ հատկացնելուն, ապա առաջարկում ենք նոր օբյեկտների հիմնանորոգման աշխատանքներին անդրադառնալ ներկայումս ընթացող 2026թ-ի բյուջետային գործընթացի շրջանակներում:
	








Ընդունվել է։
2 նոր օբյեկտների հիմնանորոգման աշխատանքների մասով պահանջվող գումարը նախագծից հանվել է։



	1. Նախագիծը հիմնավորող տեղեկանքում նշվում է, որ «Ջրի և ոռոգման ծառայությունների բարելավման ծրագրի» (WISE) և այլ միջազգային ծրագրեր իրականցնելու նպատակով աշխատանքային պայմանագրեր կնքած թվով 5 խորհրդատուների և առաջիկայում նախատեսվող ևս 10 խորհրդատուների ներգրավմամբ պայմանավորված՝ անհրաժեշտություն է առաջացել ապահովել աշխատանքային պատշաճ պայմաններ, ինչպես նաև արդիականացնել Կոմիտեի  աշխատակազմի գրասենյակային գույքը և համակարգչային տեխնիկան:  
Նախագծի N 7 հավելվածի համաձայն՝ Կոմիտեի տեխնիկական հագեցվածությանը բաշխվող 25.0 մլն դրամի շրջանակներում նախատեսվում է ձեռք բերել 3 միավոր դյուրակիր համակարգիչ, համակարգիչ ամբողջը մեկում, տպիչ սարք, գրասեղան, գրապահարան և բազկաթոռ՝ 40-ական միավոր, ինչպես նաև 10 դիմադիր սեղան։
Նկատի ունենալով, որ ՀՀ պետական բյուջեի արդյունավետ կատարման համար կարևոր նշանակություն ունի կարիքների նախնական գնահատումն ու անհրաժեշտ միջոցների ճիշտ, հասցեական պլանավորումն ու օգտագործումը, կարևոր ենք համարում նշել, որ ՀՀ 2025թ-ի պետական բյուջեով «1103» ծրագրի «31001. Ջրային կոմիտեի տեխնիկական հագեցվածության բարելավում» միջոցառման գծով նախատեսվել է 8.9 մլն դրամ՝ Կոմիտեի կողմից բյուջետային գործընթացի շրջանակներում ներկայացված հայտին համապատասխան: Նշված հատկացման հաշվին նախատեսվում է 19 միավոր համակարգչային տեխնիկայի և 60 միավոր գրասենյակային գույքի ձեռքբերում (այդ թվում՝ համակարգիչներ, տպիչ սարքեր, գրասեղաններ և գրապահարաններ և այլն): Հետևաբար, Կոմիտեի տեխնիկական հագեցվածության բարելավման հարցն առաջարկվում է դիտարկել նախ և առաջ վերոհիշյալ հատկացումների շրջանակներում, իսկ դրա անհնարինության պարագայում հարցը քննարկել 2026թ բյուջետային գործընթացի շրջանակներում:
Հարկ ենք համարում նշել նաև, որ Համաշխարհային բանկի աջակցությամբ նախատեսվող «Հայաստանի ջրի և ոռոգման ծառայությունների բարելավման ծրագիր. 1-ին փուլի ծրագիր» ծրագրի շրջանակներում դեռևս քննարկման կարիք ունի ծրագրի համակարգման համար խորհրդատուների ներգրավման և վերջինների քանակի հետ կապված հարցերը: Ելնելով նշված դիտարկումներից՝ առաջարկում հարցին անդրադառնալ վերոհիշյալ ծրագրի շրջանակներում խորհրդատումների ներգրավման հետ կապված մոտեցումների հստակեցումից հետո միայն:
Ինչ վերաբերվում է Կոմիտեի կողմից իրականացվող միջոցառումների գծով մրցութային գործընթացների արդյունքում առաջացած տնտեսումներն ու լրացուցիչ գնահատման արդյունքում (31013 միջոցառում) մինչև տարեվերջ ձևավորման ենթակա հնարավոր ազատ միջոցներին, ապա ատռաջարկում ենք նշված միջոցներն ուղղել ՀՀ կառավարության պահուստային ֆոնդ՝ կառավարության առջև ծառացած առաջնահերթ խնդիրները ֆինանսավորելու նպատակով:
	Ընդունվել է մասամբ։
Ջրային կոմիտեի աշխատանքներն ավելի արդյունավետ կազմակերպելու նպատակով՝ «Ջրի և ոռոգման ծառայությունների բարելավման ծրագիր WISE և այլ ծրագրեր իրականցնելու համար անհրաժեշտություն է առաջացել ներգրավել խորհրդատուներ։ Ներկա պահին արդեն կնքվել է 10 պայմանագիր, առաջիկայում կկնքվեն նոր պայմանագրեր։ Ներգրավված աշխատակիցներին աշխատանքային պատշաճ պայմաններերով ապահովելու,  ինչպես նաև, հաշվի առնելով, որ աշխատանքային գրոծընթացում հաճախակի կիրառվող առցանց ծրագրերի արդյունավետ օգտագործումը պահանջում է  բարձր հզորության և արդիական տեխնիկական պարամետրերով հագեցած համակարգիչներ, մասնավորապես GIS (Ջրի կառավարման համակարգ)  ծրագրից օգտվելու համար) Ջրային կոմիտեի  աշխատակազմի գրասենյակային գույքը և համակարգչային տեխնիկան  արդիականացնելու համար անհրաժեշտ է ձեռք բերել համակարգչային տեխնիկա, գույք և սարքավորումներ՝ 16,755.0 հազար դրամով, ընդ որում, ՀՀ 2025թ. պետական բյուջեով «1109» ծրագրի «31001 Ջրային կոմիտեի տեխնիկական հագեցվածության բարելավում» միջոցառմանը հատկացված  գումարի շրջանակներում ևս առաջիկայում կմեկնարկի մրցութային գործընթաց՝ անհրաժեշտ ամբողջ գույքը և համակարգչային տեխնիկան ձեռք բերելու համար։


	1. Նախագծով ներկայացված նվազեցումները հնարավոր չէ կատարել այդ Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության  պատճառով։
	Ընդունվել է։
Կատարվել են համապատասխան նվազեցումները։


 
